Igl asen ed il cagniel

In asen vesa co siu patrun carsina siu cagniel, cura che quel tschenta agli sias toppas davon
silla schanuglia. Cheu patratga el: «Sch’ins vegn carsinaus persuenter, vi jeu era empruar»
... ed el trotta en casa, derscha sutgas e meisas, stat martuf avon siu patrun e dat agli ina
detga frida encunter il baditschun. lls survients dil patrun — vesend la procedura — seglian
cun bastuns enta maun en stiva e catschan igl asen stuorn en nuegl.



